
Uunga siunnersuut: Akileraaruserinermik ingerlatsineq pillugu Inatsisartut inatsisaata 

allanngortinneqarnissaa pillugu Inatsisartut inatsisaat nr. xx, xx. xxx 2019-imeersoq. (Uppernarsaatinik 

piffissami killilimmi paarinnittussaatitaanerup sivitsorneqarnera kiisalu illuutinik aalaakkaasunik attart-

ortitsinernik kiisalu najukkani kalaalimineerniarfinni tuniniaanernik sullissinerit pillugit paasissutissanik 

nalunaarutiginnittarneq) 

(Aningaasaqarnermut Nunanilu Avannarlerni suleqatigiinnermut Naalakkersuisoq)  

(Siullermeerneqarnera) 

 

Inuiaqatigiinni atugarissaarfiusumi ataqatigiissinnaasumi akileraarutinik ingerlatsinerput pitsaasuunissaa 

pingaaruteqarpoq, taamaalilluta inatsisit malillugit innuttat suliffeqarfiillu akileraarutinik akiliisarnissaat 

qulakkeersinnanngussuarput.  

 

Taamatuttaaq pingaaruteqarpoq nunat assigiinngitsut akornganni pisussaaffigut eqqortuutinneqarnissaat, 

taamaalinikkut nunat akornanni akileraarutissaminik akiliinngitsoortartunut 

akiueqataalersinnanngussalluta.   

 

Siunnersuutip massakkut akileraarutinik ingerlatsineq aaqqivigissuaa, imatut paasillugu aaqqiissutit 

pisariaqarmata nunarsuarmi teknikkikkut ineriartornermi malinnaasinnaanerussagatta. Demokraatit 

allannguutissatut siunnersuutaasimasut naammagisimaarpai, neriunartumik innuttanut ataasiakkaanut 

akileraaruserinermilu allattoqarfiup ajornannginnerusumik akileraarutit eqqortumik akilerneqartalernissaat 

qulakkeerneqarsinnaanngussammagit. Taassumallu saniatigut aaqqiissutit pisariallit nunat assigiinngitsut 

akornganni malittarisassanik qaffasissunik soorlu uppernarsaatinik paarinnittussaatitaanermi 

qulakkeerinnittussaammata naammagisimaarparput. 

 

Demokraatit maluginiarpaat siunnersuummut tunngatillugu allaffissornikkut aningaasartuutissat 

annikittuussammata, siunnersuullu tusarniaanermi soqutiginnittunit imatut oqaaseqarfigineqarsimanani. 

Tammana tulluusimaarutigaarput. 

 

Siunnersuut Aningaasaqarnermut Akileraartarnermullu Ataatsimiititaliamut sammineqarnissaanut 

ingerlateqqipparput.  

 

 

 


